
GOUVÈNÈ CUOMO AKTIVE SANT OPERASYON IJANS NAN MOMAN TANPÈT NÈJ AP FRAPE 

 ETA NEW YORK 

 

Jodi a, Gouvènè Andrew M. te mande pou yo aktive Sant Operasyon Ijans Eta New York nan Albany nan 

moman tanpèt nèj ap frape eta a.  

 

Apati mèkredi maten, tanpèt nèj la te vini avèk nèj modere ak glas nan anpil kote nan eta a. Nouyòkè yo 

ta dwe kontwole kondisyon tan, toujou koute estasyon radyo lokal ak gade estasyon televizyon lokal yo 

oswa radyo metewolojik NOAA pou yo jwenn dènye enfòmasyon, pou yo planifye aktivite yo selon 

enfòmasyon yo, epitou pou yo pran anpil prekosyon sitou pandan y ap kondi. 

 

Gouvènè Cuomo te aktive Sant Operasyon Ijans Eta a 2:00pm jodi a pou kontwole tanpèt la ak nenpòt 

bezwen pou ijans. Reprezantan ajans eta a la pou kowòdone efò pou bay repons pou tanpèt la, tankou 

Lapolis Eta a, Depatman Transpò, Thruway Authority, Biwo Prevansyon ak Kontwòl Ensandi, Divizyon Afè 

Militè ak Naval, Depatman Pwoteksyon Anviwònman, ak Depatman Sante.  

 

Gouvènè Cuomo di konsa, “Finalman livè a rive isit la nan plizyè kote nan eta a, kidonk kòm yon 

prekosyon, nou louvri sant operasyon ijans lan pou kowòdone efò yo. M ap fè moun yo sonje tou wout 

yo ka kouvri avèk glas ak nèj, kidonk mwen ankouraje tout moun pou yo pran anpil prekosyon lè y ap 

kondi, epitou pou yo siveye chas‐nèf yo.”  

 

Yo prevwa pral gen nèj ankò jedi, ki ka pwodui plis akimilasyon nan pati lès Eta New York. 

 

Men kèk etap ki fèt pou asire preparasyon an: 

 

Enèji elektrik: 

Pou asire yon repons rapid pou blakawout, Komisyon Sèvis Piblik la ap fè apèl nan telefòn  pou 

planifye pou tanpèt la avèk konpayi sèvis elektrik yo. Ekip yo prepare pou travay toutan pou 

repare blakawout yo. National Grid ap deplase 15 ekip ant Western New York ak Central Region 

li, epi lòt sèvis piblik yo ap deplase lòt ekip nan zòn ki afekte yo, jan li nesesè. Sant apèl 

Komisyon Sèvis Piblik la ap fonksyone pandan tout peryòd tanpèt la pou bay enfòmasyon sou 

sante ak sekirite, tankou kote ki gen abri, tan yo prevwa pou fè reparasyon, epitou pou asire 

notifikasyon kliyan ki defavorize yo, tankou kliyan ki nan Antretyen Lavi yo.  

 

Wout: 

Plis pase 1.700 kamyon chas‐nèj ki gen ladan anplwaye Depatman Transpò, anplwaye Thruway 

Authority, ak anplwaye Bridge Authority, mobilize nan zòn ki afekte yo, avèk plis pase 200 lòt 

kamyon k ap tann.  

Plis pase 50 charyo elevatè fwontal, 15 gwo dechiktè, 200 si‐a‐chenn, ak 150 dèlko pòtatif 
disponib pou netwaye wout ki bloke yo.  

Apeprè yon distans 200 mil wout sistèm Thruway trete davans.  

Yo deplwaye ekip yo ak ekipman yo nan pon prensipal eta a. 

 

Sekirite Piblik: 

40 veyikil 4X4, 45 ATV, ak 52 motonèj ki gen ladan yo anplwaye DEC, anplwaye Lapolis Eta a, ak 

anplwaye Divizyon Afè Militè ak Naval pare pou deplwaye, jan li nesesè.  

Plis pase 550 Ofisye Lapolis Eta a, Ofisye Konsèvasyon Anviwònman, ak Ajan Forestye DEC 

deplwaye, epi yo pare pou bay repons pou nenpòt ensidan. Gen lòt anplwaye k ap tann. 

 

Pou jwenn plis enfòmasyon sou sekirite ak preparasyon tanpèt, ale nan sitwèb www.dhses.ny.gov/oem. 

